
1. Իրավական ակտի անհրաժեշտությունը (նպատակը).
Նախագծի ընդունման նպատակը հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգի կիրառության ընթացքում ի հայտ եկած խնդիրների կարգավորումը և կիրառվող հասկացությունների, դրոշմավորման կարգավիճակների հստակեցումն է։ 
2. Կարգավորման հարաբերությունների ներկա վիճակը և առկա խնդիրները.
Ներկայումս որոշման հավելվածով սահմանված են մի շարք հասկացություններ (դրոշմավորման ծածկագիր, ապրանքի դրոշմավորում, ապրանքը շրջանառության մեջ դնելը և այլն), սակայն գործնականում անհրաժեշտություն է առաջացել սահմանել նաև, թե որն է սպառողական փաթեթավորումը, խմբային փաթեթավորումը, ապրանքի հավաքածուն, ագրեգացումը, ապրանքների շրջանառության մասնակիցների շրջանակը։
Համակարգի կիրառության ընթացքում անհրաժեշտ է հստակեցնել նաև, թե ինչ կարգավիճակներ կարող են ունենալ դրոշմավորման ծածկագրերը, որ դեպքերում, պատասխանատվության կիրառության առումով ինչն է համարվում  դրոշմավորման կանոնի խախտում, և ինչը՝ չդրոշմավորված ապրանքների օտարում։
3. Առկա խնդիրների առաջարկվող լուծումները.
Նախագծով առաջարկվում է հստակեցնել դրոշմավորան ընթացքում կիրառվող որոշ հասկացություններ, դրոշմավորման ծածկագրերի կարգավիճակները, պատասխանատվության կիրառության առումով  դրոշմավորման կանոնի խախտում, ինչպես նաև չդրոշմավորված ապրանքների օտարում համարվելու դեպքերը։
Միաժամանակ, հաշվի առնելով այն, որ որոշման հավելվածում նախատեսվում է կատարել նաև խմբագրական բնույթի մի շարք փոփոխություններ, առաջարկվում է հավելվածը շարադրել նոր խմբագրությամբ։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում էական փոփոխություններ չեն նախատեսվում։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
ՀՀ կառավարության 18.11.2021թ․ «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N1902–Լ որոշման N1 հավելվածի՝ 
-	ՀՀ ՊԵԿ միջոցառումների կետ 3՝ «Հարկային հսկողության ռիսկերի կառավարման համակարգերի կատարելագործմամբ ստվերի կրճատում»,
-	ՀՀ արտաքին գործերի նախարարության (ՀՀ ՊԵԿ համակատարող) կետ 4.3՝ «ԵԱՏՄ շրջանակներում նախաձեռնողական և փոխշահավետ համագործակցություն՝ միտված կառույցի ընձեռած հնարավորությունների առավելագույն կիրառմանը, գործընկեր երկրների հետ առևտրաշրջանառության ծավալների աճին»:
Հայաստանի վերափոխման ռազմավարություն 2050՝ «Գ․ ԱՎԵԼԱՑՎԱԾ ԱՐԺԵՔԻ ԲԱԶՄԱՊԱՏԿՄԱՆ ՄԻՏՈՒՄ» մասի «ՆՈՐԱՐԱՐԱԿԱՆ ՏԵԽՆՈԼՈԳԻԱՆԵՐԻ ԵՎ ՄԵԹՈԴՆԵՐԻ (ԹՎԱՅՆԱՑՈՒՄ)» ստեղծում և բազմապատկում։

